
1.Пояснительнай записка
Мокшень кялень рабочай программась тиф ветеце классонь тонафнихненди, конанди основакс сявф:

· Российскяй Федерациянь Федеральнай законць «Об образовании в Российской Федерации» №273 от 29.12.2012 года.

· Основной и средняй школань примернай программась мокшень кяльса 5-11 класса Российскяй Федерациянь  национальнай школань  2000 кизотькса;

· Мордовия Республикань Образованиянь Министерствань «Мокшень кялень программат 5-11-це классненди» 2001 к.,

· Федеральнай Государственнай образовательнай стандартсь, кона примаф Российскяй Минобразованиять приказонц коряс  05.03.2004к.;

·   Учебнай планонц коряс МБОУ «Ачадовскяй СОШ»  
Афкуксонь календарно-тематическяй планированиясь тиф, нежедемок «Мокшень кялень программат 5-11 классненди», кона нолдаф 2001кизоня Саранскяйса Мордовскяй книжнай издательстваса, программать сермадозь М.А.Келин, Т.И.Ломакина.

    Программась ащи фкакс 11-це классонь тонафнемань книгати общеобразовательнай учрежденияса, книгать автороц книгать автороц Келин М.А., Поляков О.Е.,Саранск, 2007к. .

Программась тиф ваномок системнай, научнай и доступнай принципнень лангс, а стня жа преемственнай и перспективнай лия курсонь разделхнень ёткса. Программась аноклаф 34 частонди.

Кяльсь – инь эрявикс и пяк кунардонь общественнай явления. Срнь вельденза ломаттне фкя-фкянь мархта корхнихть, азондсазь мяльснон-арьсемаснон, шарьхкодихть  фкя–фкянь. Кяльсь ванфтсы и пачфтьсы сянь, мезе ульсь народть эряфса, вельденза азондови сонь ётаф киц. Фкявок ши аф эрявихть ломаттне апак корхтак. 

Мокшень кяльсь – мокшетнень шачема кяльсна, кона ётась касомань и вииямань пяк кувака кигя. И тяни сон мокшэрзянь народть национальнай литературнай кялензон эзда фкясь. Мокшень кяльсь школаса кода тонафнемань предмет занци пяк эрявикс васта, сонь оцю тонафнемань и цебярь потмовиень касфтомань смузец.

Школаса родной кяльсь тонафневи сянкса, штоба анокламс культурнай, сембе ширде содай ломатть, максомс тейст мокшень литературнай кяльса морафтомань, корхтамань и сёрмадомань содамошит.

Тя тевса шачема кяльть асувоц аф азовомшка оцю. Велеса мокшень иттне тонафнема пингснон ушедома инголе сидеста марнек перьфпяльть, ломаттнень ёткса соткснень колга мяльснон и содамошиснон маштыхть азондомст аньцек мокшекс, тейст тя кяльсь – пъцтай ськамонза фкя- фкянь мархта корхтамань, фкя-фкянди мялень азондомань средства. Мокшень идть содамошинзон сяда тов касфтоманкса аф эрявихть сязендемс сотксне конат тя пингти ладявсть ни сонь кяленц и мялензон-арьснманзон ёткса. Мекланкт, ня сотксне коль кемокснихть и касыхть-виензайхть родной кялень урокнень эса. Шачема кяльть цебярьста содамац пяк лезды келептемс перьфпяльть колга содамошитнень, сон максы пара лезкс рузонь кяльть тонафнемста, грамматиканц, марнек козяшинц и виенц шарьхкодемста. 

Тонафнихненди эряви максомс сатомшка содамоши родной кялень фонетикаста, лексикаста, морфологияста, валонь тиевомаста, синтаксисста и стилистикаста; пачфтемс марнек эряфса кяльть асувонц колга, сяда тов касоманц и виияманц и масторлангонь лия кяльхнень ёткса сонь вастонц колга. Шачема кяльть лезксонц вельде, сонь лангозонза нежедезь, эряви касфтомс иттнень логическяй мяльснон-арьсемаснон, ёжемарязь морафтомань икорхтамань маштомошиснон. Максомс сёрмадомань, пунктуациянь и интонациянь кеме маштомошит, кеподемс синь мяльснон цебярьста содамс, кельгомс и ванфтомс тядянь-алянь кяльть.

Ня тефне оцюфт и аф тёждят. Синь цебярьста пяшкодевихть аньцек эста, мъзярда сонць учительсь вятьсы эсь предметонц тевонь содазь, цебярь методса и приёмса, апак лотксек кърхкалгофнесыне и келепнесыне кялть коряс содамошинц, методическяй иобщепедагогическяй ширде аноклофшинц, мъзярда сонь тевонц тиендьсы седи виень путозь.   
  Сембе тя содамошитне максовихть тяниень пингонь кялень наукать сатфксонзон мяльс сявозь .
11-це класса повторяндави морфологиясь, синтаксиссь.

               Мезе тонафнити эряви содамс 11-це класса:

-Глаголть и сонь морфологиянь признаконзон.

- Причастиять и сонь морфологиянь признаконзон.

- Деепричастиять и сонь морфологиянь признаконзон.

-Наречиять и сонь морфологиянь признаконзон.

-Служебнай корхтама пялькснень и синь морфологиянь признакснон.

-Валзюлмотнень структураснон и грамматикань смузьснон.

-валзюлмоса соткснень.

-Простой валзюлмоть.

-Личнай и фкя составонь валзюлмотнень.

- Валрисьмонь главнай и зависимай пялькснень.

-Сложносочиненнай и сложноподчиненнай волрисьмотнень.

-Союзфтома сложнай валзюлмотнень и синь видесост лотксема тяштенятнень.

-Синтаксисонь стакалготф конструкциятнень.

Мезе тонафнити эряви маштомс 11-це класса:

- Сочинениянди и устнай выступлениянди эрявикс материалонь кочкама.

- Сочинениянь сермадомста, лама ломанень инголе валонь кирдемста и наукань коряс докладонь тиемста кялень эрь кодама средствань тевс ноляма.

- Эрь кодама корхтама пяльксонь валхнень и синь формаснон ко-

рхтамста и сермадомста видеста кочксема.

- Мялень-арьсемань няфтемаста синонимонь конструкциятнень маштозь тевс ноляма.

- Корхтамаса стилень тюс мархта синтаксисонь средсватнень  маштозь сявондема.

- Видеста сермадомань и лотксема тяштенянь путнема правилатнень содама.

- Фонетикаса, лексикаса, валонь тиевомаса, морфологияса, синтаксиса кялень единицатнень стилень ширде ванома.

- Корхтамаса стилень средстватнень сувафнема.

- Мокшень кялень валкснень тевс ноляма.

- Сочинениянди материалонь кочкама, планонь тиема, эльбятьксонь петема.    

Кода тонафтомс цебярьста корхтама и

морафтома
     Программаса оцю мяль шарфневи цебярьста корхтамати. Тянкса нолдаф сатомшка пинге 9-це класса.

Эрь пяльксть, эрь темать тонафнемац и содамац лезды тонафнихненди мяльснон-арьсемаснон и корхтама маштомаснон касомаснонды. Тянди оцю лезкс максыхть фонетикаса, лнксикаса, морфологияса, синтаксиса и стилистикаса определениятнень тонафнемасна.

   Мокшень кялень урокса оцю мяль шарфневи стилистикань элементтненди, конат сувафневихть фонетикать тонафнемста, лиякс мярьгомс, корхтамань норматнень ваномста.

Орфоэпиять содамац лезды корхтаманьконь видеста ладяманцты Тяса оцю смузьсна гласнай и согласнай вайгялькснен.

 -Диафильмань, кинофильмань, радиопередачань и телепередачань содержаниянь коряс нюрьхкяня изложениянь тиема (устна и сермадозь).

-Максф ушетксть, петь, пейзажть и сюжетть коряс азондомань характер мархта сочинениянь сермадома. Эсь мяльхнень лангс ванозь и корхтамань коряс ломаненди описаниянь тиема.

-Художественнай произведениянь персонашненди сравнительнай характеристикань тиема.

-Художественнай произведениянь колга письменнай отзывонь максома.

-Выводонь и эсь мялень-арьсемань мархта заметкань сермадома.

-Рузонь кяльста родной кяльс валрисьмонь, художественнай аф оцю текстонь етафтома.

   Кодама урокт нолявихть тевс? Комбинированнай урокт, повторительно-обобщающай урокт, урок-путешествия, экскурсиянь урокт и стак тов.

Контролень виттне: контрольнай диктант, урок-зачет, тесттнень лангса работамась,творческяй диктант,объяснительнай диктант и стак тов.

2.Учебнай курсть родной(мокшанскяй) кяльть 11-це класса основной содержанияц
I.Кемонце класса тонафнефть лятфтамац(1ч.)

   Мокшень кяльса стильхнень шарьхкодемасна и синь явфтомань средствасна.

   Текстть шарьхкодемац. 

II.Корхтама пяльксне, синь стилень коряс ваномасна. Цебярьста корхтамась(15ч.)

   Глаголсь. Сонь текстонь тии ролец и стилень смузец.

   Инфинитвсь. Сонь форманзон ёткса синонимиясь.

   Пингонь форматнень смузьсна и синонимиясна. 

   Глаголонь наклонениянь форматнень смузьсна, эрь кодама стилень текстса сявомасна.

   Наклонениянь форматнень синонимиясна.

   Аф объектнай спряжениянь формаса глаголнень корхтамаса молемасна.

   Объектнай спряжениянь формаса глаголхнень корхтамаса молемасна.

   Видонь форматнень ёткса синонимиясь.

   Причастиясь. Причастиятнень существительнаень смузьса молемасна – кяльть валлувксонц   козякофтомаса и текстонь тиемаса эрявикс ки. 

   Деепричастиясь. Глаголть эзда эрь кодама деепричастиянь тиема маштомась- корхтама маштомань касфтомаса ки. 

   Наречиясь. Сонь стилень тии ролец. Наречиять сравнениянь степенень форманзон ёткса синонимиясь. Изобразительнай наречиятнень текстонь тии смузьсна. Наречиятнень валрисьмоса вастсна.

   Служебнай корхтама пялькснень текстонь тии рольсна и стилень смузьсна. 

   Валмельгаксне. Синь стилень ширде ваномасна. Валмельгаксне и падежень форматне. Эрь кодама стилень текстса валмельгакснень молемасна, синь ётксост синонимиясь. 

   Лично-притяжательнай суффикс мархта валмельгакснень местоимения вастс молемасна. Валмельгакснень существительнайхнень и наречиятнень эзда аерфтомасна-шарьхкодемасна.

   Союсне. Синь смузень коряс явомасна. Союснень текстонь тии рольсна.

   Частицатне. Смузень коряс синь явомасна, стилень рольсна.

   Междометиятне. Синь стилень рольсна и синонимиясна. Междометия мархта валрисьмотнень маштозь морафтомасна. 

III.Синтаксиссь и стилистикась (14ч.)

   Простой валрисмотьне, синь видсна, васьфнемосна, ётксост синонимиясь.

   Эрь кодама текстса прастой валрисьмотнень аф фкя лаца сявондемасна.

   Фкя главнай пялькс мархта валрисьмотнень текстонь тии смузьсна, стилень рольсна, синь ётксост синонимиясь.

   Номинативнай валрисьмотнень текстонь тии рольсна.

   Пъшкядема мархта валрисьмось кода ёжемаремань няфтема средства.

   Валрисьмоса валхнень вастсна, вастова валонь путнемать ролец. Поэтическяй  корхтамаса инверсиять стилень смузец.

    Аф пяшксе валрисьмотнень лия валрисьмотнень эзда явомасна. Ламонь корхтамаса, сложнай валрисьмоса, текстса синь тевс нолямасна.

   Валрисьмонь однароднай пяльксне. Синь стилень рольсна. Эрь кодама стилень текст однароднай пялькс мархта валрисьмонь сувафтомась- кяльть мазышинц няфтемац.

   Сувафтфт валхне,  валзюлмотне и валрисьмотне кода потмоёжень, шнамань-сялдомань средстват.

   Валрисьмонь явфтови башка пялькснень стилень рольсна.

   Сложнай валрисьмонь стилистикась. Эрь кодама сложнай валрисьмотнень стилень рольсна. Синь васьфневомасна тя  или тона стилень текстса. Фкя  и сяка союзть мархта сотф сложнайсочинённай валрисьмотнень смузень аердомасна.

    Эрь кодама тексттнень эса сложноподчинённай валрисьмотнень васьфнемасна.

    Сложноподчинённай валрисьмоса подчинительнай союснень синонимиясна.

     Союзфтома сложнай валрисьмотнень васьфнемасна и синь стилень рольсна.

     Виде аф виде корхтама мархта валрисьмотнень стилень рольсна, синь ётксост синонимиясь.

    Поэтическяй синтаксисть стилень средстванза (анафорась, эпифорась, фкя валть ламоксть азомац, параллелизмась, антитезась, градациясь).

    Стилень норматнень шарьхкодемасна. Стилень эльбятксонь нолямась. Аф видеста валонь сявомась. Тавтологиясь. Лама валонь сявомась. Фразеологизматнень коламасна.

    Однороднай пялькснень сявомаста эльбятьксне: аф видеста синь фкя-фкянь мархта сотомасна, синь видесост союснень аф видеста сявомасна.

Мезе тонафнити эряви маштомс темать тонафнемда меле:

· сочинениянди и устнай выступлениянди эрявикс материалонь кочкама;

· сочинениянь сёрмадомста, лама ломанень инголе валонь кирдемста и наукань коряс докладонь тиемста кялень эрь кодама средствань тевс ноляма;

· эрь кодама корхтама пяльксонь валхнень и синь формаснон корхтамста и сёрмадомста видеста кочксема;

· мялень-арьсемань няфтемста синонимонь конструкциятнень маштозь тевс ноляма;

· корхтамаса стилень тюс мархта синтаксисонь средстватнень маштозь сявондема.

IV.Текстсь  (4 ч.)

     Текстсь, сонь тиевомасонза эрявикс средстватне. Лексикаса, морфологияса и синтаксисса текстонь тии средстватне.

       Текстонь тиемась: очерконь, проблемнай статьянь, докладонь.

       Грамматикать и стилистикать коряс маштомашитне, конат эрявихть содамс тонафнихненди школать аделамда меле.

       Кялень еденицатнень  содамасна.

    Мезе тонафнити эряви маштомс темать тонафнемда меле:

· видеста сёрмадомань и лотксема тяштенянь путнема правилатнень содама;

· фонетикаса, лексикаса, валонь тиевомаса, морфологияса, синтаксисса кялень единицатнень стилень ширде ванома;

· корхтамаса стилень средстватнень сувафнема;

· мокшень кялень валкснень тевс ноляма;

· сочинениянди материалонь кочкама, планонь тиема, эльбятьксонь петема.

3.Учебно-тематическяй планированиясь
	Классь
	№
	Разделхнень темасна
	Часттне
	Контрольнай

диктанттне
	Корхтама маштомась

	11
	1.
	Кемонце класса тонафнефть лятфтамац.


	1
	
	

	
	2.
	Корхтама пяльксне, синь стилень коряс ваномасна.


	13
	1
	5

	
	3.
	Синтаксиссь и стилистикась.


	12
	1
	3

	
	4.
	Сембоц
	26
	
	8


4.Мокшень кяльть коряс содамошинь и маштомошинь и навыконь оценкать норманза
Иттенень  тонафнемаса оцю воспитательнай ролец синь содамошиснонды и маштомошиснонды и навыкснонды видексонь, лац и эсь пингстонза оценкать максомать. Сон лезды касфтомс тонафнеманкса школьникнень ответственностьснон, ванфтомс тонафнемань дисциплинать, касфтомс тонафнихнень эстейст вешфкснень, ваномс эсь лангозост видексонь сельмоса, улемс лестнайкс, ащемс видешить инкса, тяка пингть ученикнень содамошиснонды касфтф и кирьфтаф оценкань путомась колсесы синь мяльснон, кошярясыне эсь колгаст вельф цебярьста арьсема,прянь шнама, аф вийс и содамошис коря эстейст оценкань максома.

Формализмать и оцю процентонкса панемать каршес молемать инкса содамошитненди оценкань максомаста эрявихть кирдемс мяльса синь кърхкалмосна и кемошисна, проверямс школьникнень маштомошиснон, лац и арьсефста учебнай и практическяй задачань тиемста, кемоста ванфтомс ладяф норматтнень.

Оценкань норматнень коряс мярьгондеви ладямс мокшень кяльса сембе тонафнихнеь содамошиснонды, маштомошиснонды и навыкснонды фкя лацонь вешфкст. Синь эсост ладяфт: 1) мокшень кяльть устнай и письменнай форманзон эрь кодама ширеснон содама оценкань фкя лацонь критерийхть (сёрмадомань грамотностти, сотф корхтамать кялень ширде ладяманцты, корхтамать содержаниянцты оценкань критерийхть); 2) содамошитненди, моштомошитненди и навыкненди оценкань фкя лацонь нормат; 3) эрь кодама видонь контрольнай работань оцюлма; 4) эрь кодама видонь контрольнай работанкса отметкань лувкс.

 Тонафнихненди путневихть вешфкст аньцек тяфтама маштомошинкса и навыконкса, конатнень лангса работасть или работайхть проверямань пингста. Мокшень кялень урокса проверявихть: 1) кяльть колга получаф сведениятнень содамасна; 2) сёрмадмань навыкне; 3) корхтамань маштомошитне.

1.Тонафнихненди устнай ответонь оценкасна.

Устнай кизефнемась – васенце способсь, конань вельде содавихть мокшень кяльть коряс тонафнихнень содамошисна, маштомошисна и навыксна. Ученикть ответонцты оценкань максомста эрявикть кирдемс мяльса тяфтама критерийхть: 1) ответть целайшиц и видешиц; 2) тонафнефть шарьхкодемац; 3) ответть кялень-валонь ширец. 

Тонафнить ответоц лувондови сатомшкакс и кърхкакс, къда сон сотф азф темать мархта, лигикань ширде сон ащи мельцек моли корхтамакс, конань эса няеви  определениятнень, правилатнень тевс нолдамаса маштомась.

«5» оценкась путови, къда учениксь: 1) сатомшка марнек азондсы тонафнеф материалть, максы кялень понятиятненди виде определеният;   2) педа пес шарьхкодьсы материалть, машты содамошинзон тевс нолдама; сявонди эрявикс примерхт аф аньцек учебникста, но и арьси соньцьке; 3) азондсы материалть мельцек-мельцек, эсонза логическяй сотксонь кирдезь и литературнай кялень норматнень ванфтозь.

«4» оенкась путови, къда ученикть ответоц ладяй няка вешфксненди, конат эрявихть «5» оценкань путомста, но тяка пингть ноляй 1-2 эльбятькс, ня эльбятькснень петнесыне сонць, мзярда учительсь шарфтсы лангозост тонафнить мяленц; азондомаса кялень-валонь ширде и эсонза эрявикс сотксонь кирдемасонга эльбятькста 1-2.

«3» оценкась путови, къда тонафнись содасыне и шарьхкодьсыне азф темать основной ширензон,но: 1) азондсы материалть аф марнек и ноляй афсатыкст правилатнень азомста или понятиятненди определениянь максомста; 2) аф машты кърхкаста и цебярьста эсь мялензон-арьсеманзон ладяма, эсь примерсонзп синь кемокстамост; 3) азондсы материалть аф мельцек-мельцек и азондомасонза ноляй кялень-валонь эльбятькст.

«2» оценкась путови, къда тонафнись аф содасы ётаф материалонь максф разделть оцюшканц, определениянь и правилань азомста тиенди стама эльбятькст, конат ёфси колсесазь ня определениятнень и правилатнень смузьснон, азондсы кодамовок сотфксфтома, аф кемазь. «2» оценкать мархта няфтевихть тонафнить анокламаса стама афсатыкст, конат шоряйхть тейнза сай пингонь материалть тонафнемста, шарьхкодемаста.

«1» оценкась путови, къда тонафнись ёфси аф содасы или аф шарьхкодьсы материалть.

Оценкась («5», «4», «3») путневи аф аньцек фкя ответонкса (мзярда тонафнить анокшинц проверяманкса ноляви башка пинге), но и мзярошка ответонкса, конатнень максозень учениксь уроконь пингста (лихневи марнек уроконкса балл), къда урокть пингста аф аньцек кулхцонкшневсть тонафнить ответонза, но и практическяй ширде ванондовсть содамошинзон тевс нолямасна.

2. Диктантонь оценкась

Диктантсь – орфографиянь и пунктуациянь содамошитнень проверяманкса эрявикс форматнень эзда фкясь.

Диктантонди эряви сявондемс отф текст, кона отвечай тяниень литературнай кялень вешфксненди и содержаниянь коряс  шарьхкодеви тя или тона классонь тонафнихнеди.

Диктантть оцюлмоц тяфтама: 5 класса – 90-100вал, 6 класса – 100-110 вал, 7 класса – 110-120 вал, 8 класса – 120-140 (150), 9 класса – 140-160 (150-170) вал, 10 класса – 160-180 вал, 11 класса – 18-200 вал. (Валхнень лувомста сявондевихть мяльс кода самостоятельнайхне, станя и служебнайхне).

Примечания.Къда диктантсь граматикань хадания мархта, то сонь оцюлмоц кирьфтави.

Контрольнай словарнай диктантть вельде проверявихть кальдявста и стакаста мяляфтови орфограмма мархта валхнень сёрмадомасна. Эзонза сувафневи: 5 класса – 15-20 вал, 6 класса – 20-25 вал, 7 класса – 25-30 вал, 8 класса – 30-35 вал, 9 класса – 35-40. 

Сявф темань коряс тонафнихнень содамошиснон проверяманкса диктантти сувафневихть тя темать основной орфограмманза или пунктограмманза, тяда башка, эряви, штоба няеволь сяда инголе получаф навыкнень кемошисновок. Итоговай диктанттнень вельде, конат ётафневихть тонафнема кизоть пялестонза или пестонза, проверявихть ученикнень анокламасна сембе тематнень коряс.

Контрольнай диктантонди эряви кочкамс стама текст, конань эса сявф темать коряс тонафневи орфограммада или пунктограммада 2-3. Сяда ингольдень тонафнефть эзда сувафневихть аньцек основной орфограмматне и пунктограмматне, эздост марнек 1-3. Сембоц контрольнай диктантти сувафтови: 5 класса – 12 эрь кодама орфограмма и 2-3 пунктограмма, 6 класса – 16 эрь кодама орфограмма и 3-4 пунктограмма, 7 класса – 20 эрь кодама орфограмма и 4-5 пунктограмма, 8 класса – 24 эрь кодама орфограмма и 10 пунктограммат, 9 класса – 28 эрь кодама орфограмма и 15 пунктограмма, 10 класса – 32 эрь кодама орфограмма и 20 пунктограмма, 11 класса - 36 эрь кодама орфограмма и 25 пунктограмма.

Контрольнай диктнтонь текстти сувафтовихть одс тонафнеф аньцек ся орфограмматне, конат сатомшка кемокстафт (инголе ётафт 1-2 урокса).

Васенце четвертть шумордамс ( а 5 класса – васенце пяле кизоть шумордамс) контрольнай диктантонь текстть оцюлмац стама жа, кода и сяда ингольце класснень эса.

Диктантти оценкань максомста петневихть, но аф лувондовихть орфографиянь и пунктуациянь эльбятьксокс: 

1) Фкя строчкаста омбоцети валонь ётафтомаса;

2) Правилаттненди, конат аф сувсихть школань программати; 

3) Апак тонафнек правилатненди;

4) Авторонь пунктуациять коряс.

Петневихть, но аф лувондовихть эльбятьксокс, сёрматфне, мъзярда фкя буквать вастс апак учентт тяшневи лия, кепотьксондинеше (неже вастс), кадра (карда вастс), мельме (кельме вастс).

Диктантти оценкань максомста эряви ваномс, оцю или аф эльбятькссь. Эльбятькснень лувомста кафта аф оцю эльбятьксне сявондевихть фкянь вастс. Аф оцю эльбятькснень ёткс сувафневихть: 

1) Правиласта исключениятне;

2) Составной собственнай лепнень эса  оцю буквань сёрмадомась;

3) Сложнай валхнень, конатнень эса пяльксне исть колав, исть кире, башка валса сёрмадомасна (кепотькс: стирь шаба – стирьшаба вастс, азор ава – азорава вастс);

4) Составной лепнень сложнай валкс сёрмадомасна (кепотькс: кенкшкундама – кенкш кундама вастс; ульмолгоня –ульме олгоня вастс);

5) Парнай сложнай валхнень пяльксснон запятой вельде сёрмадомасна (кепотькс: акат, сазорхт – акат-сазорхт вастс, куцюфт, шаванят – куцюфт-шаванят вастс); 

6) Наречиянь смузьса фкя валъюрста ащи кафта валхнень сёрмадомасна (кепотькс: волнань волнань – волнань-волнань вастс, пингонь пингонь – пингонь-пингонь вастс, лиезь-лиемс – лиезь лиемс вастс, лаказь-лакамс – лаказь лакамс вастс); 

7) Лия кяльста сявф собственнай лепнень  сёрмадомасна;

8) Фкя тяштенянь вастс лия тяштенянь сёрмадомась; 

9) Мельцек моли тяштенятнень эзда фкять нолдамац или вастснон полафтомасна.

Къда контрольнай диктантса 5-да лама петькс (аф лац сёрматфсь петьф лац сёрмадомакс), оценкась кирьфневи фкя баллда, сембе сяка аф удовлетворительнай оценка тонафнить рабатанцты аф путови. «5» оценкась аф путневи, къда работаса 3 или сяда лама петькс.

Диктантть инкса оценкань путомста эряви  кирдемс мяльса тя или тона оценканкса эльбятьксонь ламошить вярце пределонц. «4» оценкати тяфтама пределкс ули орфогрфиянь коряс 2, «3» оценкати – 4 (5 класса -5), «2» оценкати – 8 эльбятьксонь нолдамась.

Сявондевихть станя жа мяльс ламоксть и фкя лацонь эльбятьксне. Къда эльбятькссь ламоксть моли фкя и сяка валса или фкя валъюрса, то сон лувондови фкя эльбятьксокс. Фкя лацонь эльбятьксокс лувондовихть сятне, къда лац сёрмадомась ащи валть грамматикань и фонетикань башка ширензон эзда (кардта, нурдта; шида, ловда; ломанць, нармонць; тракссь, алашась). 

Эльбятьксне аф лувондовихть фкя лацоннекс тяфтама правиланди, конань эса валть лац сёрмадоманкса эряви кочкамс лия вал или сонь форманц (шуфтса-шуфтоня, шуфта; ведьс – ведь, ведьня; ардсь – арды, ардомс).

Васенце колма фкя лацонь эльбятьксне лувондовихть фканкса, сяда мельдень эрь тяфтама эльбятькссь лувондови кода самостоятельнай.

Примечания. Къда аф проверяви орфограмма мархта фкя валса нолдаф 2 и сяда лама эльбятькс, то сембе синь лувондовихть фкя эльбятьксокс.

Диктантть инкса путневи фкя оценка.

«5» оценкась путови эльбятьксфтома работать инкса или фкя аф оцю орфографиянь или фкя аф оцю пунктуациянь эльбятькс мархта работать инкса.

«4» оценкась путови, къда диктантса 2 орфографиянь и 2 пунктуациянь коряс эльбятькст, или васенцетнень эзда 1, омбоцетнень 3, или васенцетнень  эзда аш, омбоцетнень эзда 4. Орфографиянь коряс 3 эльбятькс мархта диктантивок путневи «4» оценка, къда эльбятькснень ёткса улихть фкя типонь.

«3» оценкась путови, къда диктантса 4 орфографиянь и 4 пунктуациянь эльбятькст, или васенцетнень эзда 3, омбоцетнень 5, или васенцетнень эзда аш, омбоцетнень эзда 7. 5 класса «3» оценкась путневи и ся диктантть инкса, конань эса нолдаф 5 орфографиянь и 4 пунктуациянь коряс эльбятькст. «3» оценкась путневи и снярда, мзярда работаса 6 орфографиянь и 6 пунктуациянь коряс эльбятькст, но къда ётксост улихть фкя типонь и аф оцю эльбятькст.

«2» оценкаь путови, къда диктантса 7 орфографиянь и 7 пунктуациянь коряс эльбятькст, или васенцетнень эзда 6, омбоцетнень эзда 8, или васенцетнень эзда 5, омбоцетнень эзда 9, или васенцетнень эзда 8, омбоцетнень эзда 6.

Къда эльбятькста сяда лама, диктантть инкса путови «1» оценка.

Конторльнай работать инкса, кона ащи диктантса и дополнительнай заданияста, путовихть кафта оценкат, работань эрь видть инкса башка.

Дополнительнай заданиятнень инкса оценкатне путовихть тяфта:

«5» оценкась путови, къда тонафнись лац тиезень сембе заданиятнень. «4» оценкась путови, къда тонафнись тиезень лац заданиятнень колма нилецекс пяльксснон. «3» оценкась путови работать инкса, конань эса лац тифт заданиятнень  аф пяледа кържасна. «2» оценкась путови работать инкса, конань эса апак тикт заданиятнень пяледа ламосна. «1» оценкась путови, къда тонафнись ашезь тие фкявок задания.

Примечания. Орфографиянь  и пунктуациянь эльбятьксне, конат нолдафт дополнительнай заданиятнень тиемста, лувондовихть диктатть инкса оенкань максомста.

Контрольнай словарнай диктантонкса оценкатнень путнемасна мярьгондеви тяфта:

«5» оценкась путови диктантть икса, конань эса аш эльбятькст. «4» оценкась путови диктантть инкса, конань эса тонафнись нолдась 1-2 эльбятькст. «3» оценкась путови диктантть инкса, конань эса нолдаф 3-4 эльбятькс. «2» оценкась путови диктантть инкса, конань эса нолдаф 7-шка эльбятькс. Сяда лама эльбятькс мархта диктантть инкса путови «1» оценка.

3. Сочинениянь и изложениянь оценкась

Сочинениятне и изложениятне – лац и мельцек-мельцек мялень азондома тонафнихнень маштомошиснон, синь корхтама маштоммаснон проверямс эрявикс формат.

5-11 класснень эса сочинениятне и изложениятне ётафневихть программаса «Корхтама маштомать касфтомац» разделть вешфксонзон мяльс сявозь.

Подробнай изложениянди текстть примернай оцюлмац тяфтама: 5 класса – 100-150 вал, 6 класса – 150-200 вал, 7 класса – 200-250 вал, 8 класса – 250-300 вал, 9 класса – 350-450 вал, 10 класса  - 450-500 вал, 11 класса 500-550 вал.

8-11 класснень эса итоговай конторльнай подробнай изложениянди текстть оцюлмоц мжна касфтомс 50 валда, сяс мес тяфтама урокса аф уленди инголькиге аноклама.

Оценкань максомста класса сёрмадови сочинениятнень оцюлмосна тяфтама: 5 класса – 0,5- 1 страница, 6 класса – 1-1,5 страница, 7 класса – 1,5-2 страница, 8 класса – 2-3 страница, 9 класса – 3-4 страница, 10 класса – 4-4,5 страница, 11 класса –4,5 -5 страница.

Тя оцюлмась примернай, сяс мес тонафнить текстонц оцюлмоц ащи сочинениять стиленц и жанранц, темать характеронц и арьсефшинц, онафнихнень вишкста или валом сёрмадомаснон, сембе ширде содамошиснон, почеркснон эзда.

Сочинениянь и изложениянь вельде  проверявихть: кода тонафнись машты темань панжема; темать панжеманкса кялень эрявикс средстватнень ноляма; кялень норматнень и орфографиянь правилатнень ванфтома.

Эрь кодама сочинениять и изложениять инкса путовихть кафта оценкат: васенцесь – содержаниянь и кялень-валонь коряс; омбоцесь – орфографиянь и пунктуациянь норматнень ванфтоманкса.

Кафцьке оценкатне лувондовихть мокшень кялень коряс оценкакс, ся случайда башка, мъзярда проверяви литературать содамац. Эста васенце оценкась лувондови литературань коряс оценкакс.

Работати содержаниянь и кялень-валонь ширде оценкань максомста тяфтапт: 

· Тонафнить работанц темати и основной мяльти-арьсемати ладямац;

· Темать марнек панжемац;

· Сёрматф материалть видексшиц;

· Сёрматфть мельцек-мельцек лац молемац.

Сочинениятнень и изложениятнень кялень-валонь ширде ладямаснонды оценкань максомста сявондевихть мяльс: корхтамать валонь ширде козяшиц; корхтамать стилень ширде фкаксшиц и мазышиц; кялень и стилень эльбятькснень лувкссна.

Орфографиянь и пунктуациянь коряс содамошитнень инкса оценкась путневи нолдаф эльбятькснень лувксснон мяльс сявозь.

Содержаниянь и кялень-валонь ширеть инкса путневихть тяфтама оценкат:

«5» оценкась путови, къда : рабатать содержаниянц марнек темать коряс; эльбятькст аш; содержанияц моли эрявикс последовательностьса; работась козя валонь ламошинь и синтаксисонь конструкциятнень нолямаснон коряс, валхнень лац тевс нолямаснон коряс; текстса няеви стилень фкаксши и выразительность.

Работаса ноляви содержаниянь коряс 1 афсатыкс, кялень-валонь коряс – 1-2 афсатыкс, грамматикань – 1эдьбятькс.

«4» оценкась путови, къда: работать содержанияц пъцтай марнек темать коряс; содержаниясь видексонь, но ули аф лама афсатыкс; аф ламода колсеви мяльхнень мельцек азондомасна; лексикань и грамматикань ширде сёрматфсь сатомшка козя; текстса ванфневи стилень эрявикс фкаксшись и сатомшка выразительностсь.

Работаса ноляви содержаниянь коряс аф 2-да лама афсатыкс, кялень-валонь коряс аф – 3-4-да лама афсатыкс, грамматикань эльбятькста аф 2-да лама.

«3» оценкась путови, къда: работать содержанияса улихть темать эзда аердомат; работась видексонь сембоса, но эсонза улихть башка эльбятькст; васток-васток колсеви мельцек азондомась; аф козя валонь ширде, фкат синтаксисонь конструкциятне, васьфневихть афсатыкст валхнень аф эсь вастсост тевс нолямасна; стилень ширде аш фкаксши, кяльсь-валсь аф выразительнай.

Работаса ноляви содержаниянь коряс аф 4-да лама афсатыкс, кялень-валонь коряс аф 5-да лама афсатыкс, грамматикань эдьбятькста аф 4-да лама.

«2» оценкась путови, къда: работась аф темань коряс; нолдаф лама афсатыкс; работать сембе пяльксонзон ёткса аш эряикс соткс, синь эсост аш мельцек молема, работпсь аф отвечай темати; пяк ашу валонь ширде, работась сёрматф фкя типонь нюрьхкяня валрисьмоса, ётксост сотксне лафчт, сидеста васьфневихть валхт, конат нолдафт тевс аф лац; текстса колаф стилень фкаксшись.

Работаса нолдаф содержаниянь коряс 6 афсатыкст, кялень-валонь коряс – 7-шка афсатыкс, грамматическяй эльбятькста 7-шка.

«1» оценкась путови, къда работаса нолдаф содержаниянь коряс 6-да лама афсатыкс, кялень-валонь коряс – 7-да лама афсатыкс, грамматикань коряс – 7-да лама эльбятькс.

Примечаният.

1. Сочиненияти оценкань максомста эрявихть сявондемс мяльс работать самостоятельностец, эсонза мяльхнень-арьсематнень оригинальностьснон, композициянь и кялень-валонь ширде лац-ряц ладяманц. Арьсефть оригинальностенц и сонь тевс нолдаманц инкса васенце оценкась касфневи фкя баллда.

2. Къда сочиненить оцюлмоц тяса азфть коряс фкя пяле мархтонь – кафтонь-кърдада сяда оцю, эста норматифне касфтовихть «4» оценкати – фкя единицада, «3» оценкати – кафта единицада. Кепотькс, грамотностть инкса «4» оценкась путови работати, конань эса орфографиянь коряс 3, пунктуациянь коряс 2, грамматикань коряс 2 эльбятькст, или 2-3-2, 2-2-3 соотношениятнень пингста; «4» оценкась путови 6-4-4, 4-6-4, 4-4-6 соотношениятнень пингста. «5» оценкань путомста сочинениять оцюлмац мяльс аф сявондеви.

3. Васенце оценкась аф положительнай, къда темась илядсь апак панчт, хъть сочинениянь лия ширетне аф кальдяфт.

4. Сочиненияти и изложенияти оценкань масомста эльбятькснень лувомста эряви кирдемс мяльса ся, мезе азф 11 разделса фкя типонь и аф оцюэльбятькснень и тонафнить кядьса тиф петькснень колга. 

4.Тонафты работань оценкась

Тонафты работатнень (эрь кодама видонь упражнениятнень, тяка лувксса и аф контрольнай диктанттнень) лценкань критериясна марнек сяда оцюфт, сяда кемот контрольнай работатнень коряс.

Тонафты работатненди оценкань путомста ванондовихть: тонафнить самостоятельностец, тонафнемань этапсь; работать оцюлмац;  чёткостсь, аккуратностсь, каллиграфиянь ширде цебярьста сёрмадомась.

Къда тонафты упражнениятнень и диктанттнень сёрмадомста учсевикс эдьбятькснень аф нолдамаснон инкса ётафтф эрявикс работа,эста «5» и «4» оценкатне путневихть аньцек эста, мъзярда тонафнись изь нолда эльбятькст или нолдась, но петезень синь. Тяка пингть эрявикс оценкась кочкави сянь лангс ванозь, улихть или аш опискат, аккуратнайста ли сембось сёрматф. Работаса, конань эса валда сяда лама тя или тона классонди диктантть оцюлмонц коряс, «4» оценкати ноляви и 2 эльбятьксонь петькс. 

Васенце и омбоце работатнень инкса (кода классонь, станя и кудонь), конат ётафневихть тя или тона маштомошинь или содамошинь кемокстаманкса, проверямда меле оценка путневи аф фалу.

Самостоятельнай работатненди, конат тифт инголькиге мяльс сявф эльбятьксонь анализфтома, макссеви оценка ся норматнень коряс, конат ладяфт тяфтама или мала видонь контрольнай работати.

5.Итоговай оценкань путомась

Тонафнема четвертть и тонафнема кизоть инкса путови итоговай оценка. Сон фкя, и вельденза няфтеви мокшень кяльть коряс тонафнить  сембе ширде аноклафшиц: теоретическяй материалть сламаса, маштомошиса, кялень-валонь коряс касомаса, орфографиянь и пунктуациянь грамотностьса.

Итоговай оценкась путови аф аньцек цифратнень лангс ванозь. Васендакиге эряви ваномс сянь лангс, кодама содамошит няфти тонафнись сембе параметратнень коряс оценкань путома пингста. Сембе сяка, штоба учениксь лац аноклакшнель сембе занятиятненди марнек тонафнема кизоть пингста, мяльс сявондеви оценкать путомста ся, кода тонафнесь сон марнек тя пингть.

 Итоговай оценкань путомаста сяда оцю мяль шарфневи оценкатненди, конатнень вельде няфневихть тонафнить сембе ширде маштомошинза, навыконза. Сяс итоговай оценкась аф уленди положительнайкс, къда четвептть, кизоть ётамда меле контрольнай работатнень пяледа ламоснон тонафнись сёрмадозень «2» и «1» оценка мархта.

Старшай класснень эса сочинениять инкса кафцьке оценкатне, конат няфнесазь тонафнить литератураса содамошинзон и сонь грамотностенц, сёрматкшневихть дробьса класснай журналса литературать коряс страницаса.

5. Календарно-тематическяй планированиясь
	№
	Урокть темац
	Урокть типоц
	Част-тне
	Контролень видсь
	Кудонь заданиясь
	Ётафтомань пингсь

	
	
	
	
	
	
	План
	Афк.

	Кемонце класса тонафнефть лятфтамац 1ч.

	1.
	Мокшень кяльса стильхне. Текстсь.
	Повторительно-обобщающай урок
	1
	Кизефкснень лангс отвечамась.
	П.5, упр. 24, с13-15
	
	

	Корхтама пяльксне, синь стилень коряс ваномасна. 13ч.+ 5ч.

	2.
	Глаголсь. Сонь текстонь тии ролец.
	Содамошинь келептемань урок.
	1
	Объяснительнай диктант.
	П.36-41, упр.203, с.108-110
	
	

	3.
	Глаголонь наклонениянь форматнень смузьсна.
	Повторительно-обобщающай урок
	1
	Работась карточка коряс
	П.42, упр.230, с.118-120
	
	

	4.
	Аф объектнай спряжениянь формаса глаголхнень корхтамаса молемасна
	Содамошинь келептемань урок.
	1
	Словарнай диктант
	Спрягандамс 3 глаголхт
	
	

	5.
	 Объектнй спряжениянь формаса глаголхнень корхтамаса молемасна.
	Содамошинь келептемань урок
	1
	Устнай азксонь арьсемась
	П.38., упр.208, с111-112
	
	

	6.
	Видонь форматнень ёткса синонимиясь.
	Повторительно-обобщающай урок
	1
	Работась карточка коряс
	П.41, упр.221, с.117-118
	
	

	7.
	К\к Глаголть пингонза. Устнай азксонь арьсемась «Мезе учан тонафнема кизоть эзда».
	Корхтама маштомань касфтома урок


	1
	Кизефкснень лангс отвечамась
	П.40, упр.219, с.115-116
	
	

	8.
	К\к Изложения.
	Корхтама маштомань касфтома урок
	1
	Изложения.
	Аделамс изложениять
	
	

	9.
	Глаголть отрицательнай форманза Изложениять анализоц.
	Урок-путешествия
	1
	Объяснительнай диктант.
	П.43, упр.234, с.121-122
	
	

	10.
	Глаголть стилистикац.
	Содамошинь келептемань урок.
	1
	Тестированиясь
	П.44, упр.238, с.122-124
	
	

	11.
	К\к Творческяй диктант.
	Корхтама маштомань касфтома урок
	1
	Творческяй диктант
	Ётафть коряс кизефксне и заданиятне
	
	

	12.
	Причастиясь. Сонь  стилистикац.
	Комбинированнай урок.
	1
	Словарнай диктант
	П.45-46, упр.242 с. 124-127
	
	

	13.
	Деепричастиясь.Тесттнень лангса работамась.
	Комбинированнай урок.
	1
	Тесттне
	П.47, упр. 249, с.127-129
	
	

	14.
	Наречиясь. Наречиять стилистикац.
	Урок-углубления
	1
	Работась карточка коряс
	П.48-49, упр.260,263, с.129-133
	
	

	15.
	Контрольнай диктант «Корхтама пяльксне» разделть коряс.
	Содамошинь проверямань урок
	1
	Контрольнай диктант
	
	
	

	16.
	К\к Работась эльбятькснень лангса. Валмельгаксне. Арьсемс валрисьмот.
	Корхтама маштомань касфтома урок
	1
	Арьсемс валрисьмот
	П.50, упр.271, с.134-136
	
	

	17.
	Союсне. Частицатне.
	Комбинированнай урок.
	1
	Фронтальнай опроссь
	П.51-52, упр.280, с.136-139
	
	

	18.
	Междометиятне. Звукоподражательнай валхне.
	Повториельно-обобщающай урок
	1
	Словарнай диктант
	П.53-54, упр .287, с.139-141
	
	

	19.
	К\к Сочинения картина коряс.
	Корхтама маштомань касфтома урок
	1
	Сочинения
	Петемс сочинениять
	
	

	Синтаксиссь и стилистикась.12ч.+3ч.

	20.
	Валзюлмотнень структурасна. Сотксне синь видесост.
	Повторительно-обобщающай урок
	1
	Выборочнай диктант
	П.59-63, упр.318, 330с.150-163
	
	

	21.
	Валзюлмоса смузень коряс сотксне. Валхнень порядкасна.
	Содамошинь келептемань урок.
	1
	Работась карточка коряс
	П.64-65, упр.340, с.164-169
	
	

	22.
	Простой валрисьмотне, синь видсна. Валрисьмонь главнай и второстепеннай пяльксне.
	Урок-конкурс.
	1
	Кизефкснень лангс отвечамась
	П.66-75, упр.256,273 с.170-194
	
	

	23.
	К\к Изложения
	Корхтама маштомань касфтома урок
	1
	Изложения
	Аделамс изложениять
	
	

	24.
	Фкя составонь валрисьмотне. Тесттне.
	Повторительно-обобщающай урок
	1
	Работась карточка коряс
	П.76-82, упр.385,393 с.195-207
	
	

	25.
	Простой валрисьмотнень синонимикасна. Валрисьмонь однороднай пяльксне.
	Повторительно-обобщающай урок
	1
	Фронтальнай опроссь
	П.83-85, упр. 410, с.208-217
	
	

	26.
	Сувафтф валхне. Пъшкядемась.
	Содамошинь келептемань урок
	1
	
	П.86-87, упр.419, с.219-224
	
	

	27.
	Валрисьмонь пяльксне кода выразительнай средстват.
	Содамошинь келептемань урок.


	1
	Работась карточка коряс
	П.88-89, упр.427.с.224-228
	
	

	28.
	К\к Сочинения.
	Корхтама маштомань касфтома урок
	1
	Сочинения.
	Аделамс сочинениять
	
	

	29.
	Сложнай валрисьмотне. Сложносочиненнай валрисьмотне.
	Повторительно-обобщающай урок
	1
	Работась карточка коряс
	П.90-92, упр. 435, с.229-234
	
	

	30.
	Сложноподчиненнай валрисьмотне.
	Повторительно-обобщающай урок
	1
	Работась карточка коряс
	П.93-94, упр.447, с.236-241
	
	

	31.
	Союзфтома сложнай валрисьмотне.
	Повторительно-обобщающай урок
	1
	Самостоятельнай работась
	П.95, упр.450, с.242-244
	
	

	32.
	 Итоговай контрольнай диктант.
	Содамошинь проверямань урок
	1
	Контрольнай диктант
	
	
	

	33.
	К\к Диктантть анализоц. Виде и лиянь корхтама мархта валрисьмотне. Арьсемс валрисьмот виде корхтама мархта.
	Корхтама маштомань касфтома урок


	1
	Диалогонь арьсемась.
	П.96. арьсемс валрисьмот
	
	

	34.
	Цитатась. Сонь видесонза лотксема тяштенятне.
	Содамошинь келептемань урок.


	1
	Кизефкснень лангс отвечамась
	П.97, упр.453, с.246-247
	
	


Сембоц-34ч.

Диктантта-2

К\к 8

6.Учебнай предметть материально- техническяй базац

Таблицатне:

-Фкя составонь валрисьмотне.

-Однороднай пялькснень видеса лотксема тяштенятне.

- Однороднай пялькснень водеса обобщающай валхне.

-Лиянь корхтамась. Лотксема тяштенятне видесонза.

-Фкя составонь валрисьмотне.

-Сложнай валрисьмотне.

- Простой валрисьмотне.

-Сложносочиненнай валрисьмотне.

-Сложноподчиненнай валрисьмотне.

-Союсне и синь явомасна.

-Глаголть валърхтоц,

-Ламонь-кърдань видонь глаголхнень тиевомасна,

-Суффикс вельде глаголхнень тиевомасна,

-Отрицания мархта глаголхне,

-Глаголхнень сермадомасна,

-Глаголонь лицань петне.Аф объектнай спряжениясь тяниень пингсь,

- Глаголонь лицань петне.Аф объектнай спряжениясь етай пингсь,

-Изъявительнай наклоненияса аф объектнай спряженияса етай пингса глаголхнень лицава и лувксова полафнемасна,

-Причастиятнень тиевомасна,

-Апак отрицания мархта причастиятне,

-Деепричастиятнень тиевомасна,

-Апак отрицания мархта деепричастиятне,

7. Кабинетса литературась тя предметть коряс
-Келин М.А., Поляков О. Е. «Мокшень кяль 10-11 це классненди», Саранск, 2007к.

-Гришунина В.П., Левина М.З., Алямкин Н.С. «Мокшень кялень практикум», Саранск 2008к.,

- Гришунина В.П., Кабаева Н.Ф., Левина М.З. «Мокшень кялень практикум», Саранск 2005к.,

- Гришунина В.П., Кулакова Н.А., Рогожина В.Ф. «Диктант и изложеният 5-11 классненди», Саранск 2010к.

-Киреев В.Л. «Методическяй разработкат 6-7-це классонь мокшень кялень учебникть коряс», Саранск 1977к.,

-Голенков Н.Б. «Уроки мокшанского    эрзянского», Саранск 2006к.,

-М.А.Келин «Занимательнай грамматика» Саранск, Саранск 1998 к.,

-Б.А.Серебренников, А.П.Феоктистов, О.Е.Поляков «Мокшень-рузонь валкс. Мокшанско-русский словарь»Саранск 1998к.,

 -В.И.Щанкина «Мокшень-рузонь валкс – Русско-мокшанский словарь»Саранск, 1993к.,

-О.Е.Поляков «Русско-мокшанский школьный словарь» Саранск, 1996

-М.А.Келин «Валть пяльксова явоманц коряс мокшень кялень валкс» Саранск,

-О.Е.Поляков «Касыксонь валкс» Саранск, 1998к.,

8.Цифровой образовательнай рессурсне
	Сайт образовательного учреждения – http://awantura.jimdo.com/

Федеральный портал "Российское образование" - http://www.edu.ru
Информационная система "Единое окно доступа к образовательным ресурсам" - http://window.edu.ru
Единая коллекция цифровых образовательных ресурсов - http://school-collection.edu.ru
Федеральный центр информационно-образовательных ресурсов - http://fcior.edu.ru 
http://www.mon.gov.ru/ -  Министерство образования и науки Российской Федерации 

9.Практическяй деятельностть содержанияц
Сембоц контрольнай работада -2ч.

Контрольнай диктанттнень темасна.

Контрольнай диктант №1

Перьфпяльсь ваймоси.

   Перьфпяльсь удось –ваймясь, ванозень вень ононзон. Сире вирсь няевсь менельть тървас сюрьхцемкс. Сонга кемоста удось. Вандывок кармай ваймама. Аф коласы покоенц ружьянь зярьфсь. И эряензонды кати –мъзяра пингс юкстави пиндолды кшнинь и шини порафонь шинесь. Теест ули кода апак пельхть тонафтомс касыксснон природать сембода стака смузенцты-эсь прянь араламанти. Лац няйсазь менельть сельмонза-тяшттне, конашкава пара тевсь-сетьмошись и покойсь. Природась-тядясь пяленяста тарксесы ваймонц, лоткафтозень варманзон-уфаензон. Сон пяк лац содасы, конашкава шурот и питнихть сембе минутатне, конашкава синь учендсазь иденза- сиретне и касыхне.

   Аньцек фкя цильф якай кудть перьфкя, аф мушенды васта, мяштенц пицесы аф шарьхкодеви сярятьф. Пади, тянкса мувору сетьмось. Тя сон съргозьфнесы и вярьгак вайгяльхть юватьфтьсы совесть. Самай ся мезьсовок аф ункстави паршить, конань вишкста лиемстонза лияста кадондсы фалу пингсь, опапнесазь ломанень сялондоматне, тюрендематне, васькафнематне. Природать-тядять ёмла шабанза, жувататне, тянди нинге исть пачкоде. Синь къда и търгаткшнихть, то аньцек вача пеконь топафтоманкса, да сяда шуроста кельгомань содаманкса. Оцю иттнень-ломаттнень мархта-тя лисенди сяда сидеста. Хоть топодьстот, щафт, сякокс тюрихть. А кинь инкса и мезенкса-тянь къвалма аф фалу арьсезевкшнихть. А, пади, сяс, месс ёнец нинге изь пачкоде арьсеф серень сатомати. (184)

Контрольнай диктант №2

Урань цёрать веденза.

   Лепендин пачкодсь ся вастти, коса, преданиять коряс, юмась толонь лишмоть айдямста Урань цёрась, - сенем сельмонзон эзда эвондась ляйня, а сурксокс пяльнеф кудрянза вельхтязь алняня беряконзон.

   Вагот синь, ся берякне, лангстост ловсь васток солась, и ташта тишень кудрятне, бъта щёлок ведьса пезомдост меле, педендсть беряконь валога конятненди.

   Урань цёрать сенем сельмонза – ляйнять веденза – нинге исть няев, серай эйсь кяшендезень эсь алонза, мярьгат, ванфтозень шиньфтамада тяшка псить эзда. Кулевсь, кода чирнасть солаф ло веттне, што тяфта кяшендезь аф кенерихть тумс ичкози, лихтьсазь пряснон эйть алда, чирназь-горнязь кеподьсазь вельхтердаснон и вага, ваныть…

   Лепендин мес-бъди вдруг путозе эсь прянц ня веттнень вакс. Сон валгсь тележканяста, ландясь аф оцю шудерькскять малас- аруня-аруня!-веденза поназь понафихть, бъта мазы стирень иляназ пула кодави машты кядяла. Тонгозень суронзон, ведсь сур ёткованза хрусталень сюронят кеподсь шудерькскять кучкас, цифторгодсть шить каршеса. Сяльде туркс арафтозе кядьлапшенц, и шудерькскясь сельгонь прамс кашандсь, ару веднясь тостядсь кинц лангса ащи перяфти да эстокигя тусь вельф…

   Ведсь аф кяшеви, къда сон шуди. Муй лазфкя, сязьсы перяфонц али туй вельф, но аф кяшеви. Улихть нъльня модать алга шуди ляйхть. И сембе сяка- кати – коса, хоть масторбеса, но синь лихтьсазь пряснон. (187)

Андрейнянь промозоц.

    Андрейня кельгсы рахсеманц.  Сотни соседонь катоть пулос консервань банка, нолдасы- ся пешкодозь арни пирьфть келес. Катоти ризф, цють пулоц аф сязеви, а Андрейня кургонь келес рахси.

    А ня шитнень Андрейня, содасасть, мезе тись? Теенза эрявсь молемс магазину кшинь да лофцонь рамама. Андрейня, шять, афи молель магазину, да соньге пекоц вачсь, а лофцсна да кшисна аделавсть.  Лихтезе зепстонза цалковайть и смекась ёжудонга ёжу тев. Сотнезе сюреса цалковай каготкять и путозе яннять лангс. А сонць кяшсь кудужети, кирдезе кядьсонза сюреть, учсь, кие сай кинява-яннява.

   Васенцекс ётась шаржу сакал атяня, кядьсонза байдеконя. Ванць- ванць сиренясь и лоткась. Вай, мезе няи яннять лангса! Цалковай! Вай, эряви кеподемс да кизефтемс, кие юмафтозе!

   Комась атянясь цалковайть инкса, а ся яннять эзда шири шашты. Атянясь мельганза, а ярмаксь кода ватракш комотни. Сире ломанць шарьхкодсь, мезьса тевсь. Андрейняти шукшезе суронц.

   Андрейня ворьгодсь, а козк атянясь тусь, тага лиссь янняти. Тага путозе цалковайть.

   Мезькаев Антоння мольсь стядоньбрят, шалхкоц кепотьф вяри. Андрейня ризназевсь- аф васькафтови фальбунць, вакска ётай. Аньцек зря тяфта арьсесь Андрейня. Лац приметазе Антоння цалковайть и, кода карьхциган, цоп! И цоподезе.

   Андрейня келептезе кургонц. Вов и рамась кши да лофца! Вов и ванфтозе тядянц ярмаконц. Сон тяни ёфси изь раха. (195)

Павазу шит.

   Июльсь, июльсь аськоляй Мокшеть кувалмова. Сенем менельсь фкявок туцяняфтома, псиста ляксихть тишетне, аф шерьхкихть шуфттне- бъта матодовсь шиньгучкать. Аньцек нармоттне аф лоткафнесазь мороснон – чильняйхть.

   Съргозят рана шобдава- ушесь мани-мани. Шись кеподсь ни ичкоздень пандонятнень фталда.

   Вирьса кой- кона вастова касыхть палакст, кумбарафт. Но яфодить синь-инголет якстерьгодыхть инезихть. Сембода лама эздост керф васттнень эса. А вов няфнесазь равжа сельмоняснон лакштормарьхне. Ётат нинге аф лама – тифтедихть шукшторукст, кой-конат ашкоряфт комля кодорксса.

   Мон ни аф корхтан лаймарьхнень къвалма. Пяшксе эздост. Лаймарьксонь панжема пингть марнек лаймось, улема, акша порф потмосоль.

   Деряй юкстави сембось тя? Деряй ломанть седистонза пингсь нардасыне павазу шитнень! Мъзярдонга аф.

   Манихть ульсть шинь стяматне, шивалгоматне…

   Илядь. Шись коль валги сери тумотнень фталу, конат касыхть кержи берякса. Вов ни сон токась шуфта прятненди. Ведьса цифторды сельмонь керы якстерь валдоц. А шуфттне и сери беряксь шобдалготкшнихть, и валом     - валом сембось:и шуфттне, и беряксь, и ведсь- шоворьготкшнихть марс. Аньцек маця вастса бритва лаца пиндолготкшни шудемась.

   Панттне вельхневихть уле качамняса, сяльде синге кяшендевихть сельмингольде. Аньцек търнаткшнихть ся ширеса разъездонь электрическяй толхне.  (170)

Изложеният.

Кранч.

Мъзярда Модась нинге одоль, и лангсонза эряйхне ашесть куленде кяжть, ризфнень и пичефкснень колга, Вада ляйть маласа, сери панда пряса, конань перьфке тустста кассть эчке тумот, эрясь шаржу Кранч.

   Павазу ульсьКранчсь, сясмес эрясь модать лангса тёждя ваймот лама сядот киза.

   Полафнесть фкя-фкянь эса тундатне, сёксетне, тялотне,  а кели пацянза тёждяста, кода лама кизода инголе, кепсезь Кранчть эрь шиня потмаксфтома менели. Тоса сон уендсь акша коволхнень ёткова. И кеняртькшнесь сиреть седиец модать лангс ваномста: тоса пефтома вирьхнень кучкаса, сери, сери панда пряса, ульсь пизоц. Кассть колма цёранза, конатнень пацясна ульсть нинге лафчт, учсесть аляснон-тряйснон эса.

   Тячивок, иляденьбяли, Кранчсь тёждяста кеподсь менели, пачкодсь коволхненди, аф ламос уендсь ётковаст, сяльде яфодсь кафксть-колмоксть кеме пацяса и куцсь сяда вяри.      Сон конезень сельмонзон и ронгонек-пандонек ваясь- солась менелень сенемть кърхкалмос. Марязе, кода лоткась Пингсь, кода сонцень эрь санняц-пакшкац кодазь-кодавсь менелень сенемти… Аньцек ваймоц, кода акша ковол, уйсьлямбе шить ала эсь киганза.

   И ётась шаржуть ёнгя-мяльгя сембе эряфоц. Няезе алянц и пингть, мъзярда лафчтольхть нинге сонцень пацянза, одонь шинзон-вензон… Няезе тячиенцка. Няезе пизонц, коса удость шабанза, и кона курок шами. Няезе шаржу Кранчть, вийфтомть и юкстафть.

   Эводсь шаржусь мекольце няйфть эзда, шорявсть ёненза-мяленза, търнатозевсть пацянза. Сась сон эсезонза. И няезе Кранчсь ёндолть, кона сялгозе коволонь паксять, ётась пачканза и прась тумонь вирть лангс, аф ичкозе пизонц эзда. Кулезе шаржусь, кода атямсь кяжиста торазевсь пизонц вельхксса. Няезе,кода эзк якстерьгодсь коволонь паксясь…

   Пуроптозень кели пацянзон Кранчсь и кевкс юпадсь ёндолть мельге коволхнень пачк алу. И няезе оцюдонга оцю толмарть, кона кштись пефтома вирьхнень кучкаса. Няезень Кранчсь нармоттненьге, конат лиендсть-шарондсть толть вельхксса, коса ульсть пизосна. Кой-кит эздост тяряфнесть сувамс толмарть потмос идьснон идема, эстокигя пяярсть алу шяйф толдокшекс.

    Бъта ёндол ётасьКранчть пачк, лафчемсть пацянза. А мъзярда няезе, кода вишке вармась кандсы эрьваз толмарть панда пряти пизоц, кевкс прась псить и вармать пачк пизонц лангс. Фатязе кенже песонза фкя лефксонц и кеподсь мархтонза менели. Стакаста ушедсь лиема Вадоть шири.

    Пяшкодезь Кранчть потмонц валда мяльхне: «Аф ичкозе ляйсь…аньцек пачкодемс омба тървати…тоза толсь аф пачкоди, Вадоть вельф аф комотеви!» Вармась ёфси пяляскодсь, мъзярда няезе Кранчть, кона кандсь-лийфтсь толмарть вельхкска питнидонга питни канксонц. Вяшкозевсь сядонга кяжиста, кеподезень толгяльхнень сядонга вяри, и сят кърхтазь шаржуть пацянзон. Лафчемсть Кранчть кенженза, прафтозе сиресь канксонц толмарти.

   Мърдась Кранчсь омбоце лефксонц инкса. Аньцек сяньге нельгозь кядьстонза вармать мархта толмарсь. Аварьгодсь Кранчсь: «Вай эряф…Мес прафтоть лангозон тяшка пичефкс? Къда улелень сяда од, кали эсь шабане афольхть идев?!»

   Рахасть Кранчть сельмоведензон-валонзон лангса толмарть мархта вармась, къле, ёфси ёньцтот лисеть, шаржу паця, къда арьсят шабатнень колга, мъзярда эсь пряцевок аф идеви!

   Мезевок ашезь мярьге тест Кранчсь – сон кандсь толмарть вельхкска колмоце цёранц. Кяжи толгяльхне сускондсть Кранчть пацянзонды, псисиь опаптсь эонза… И тя пингть Кранчсь кулезе цёранц вайгяленц: 

   - Аляй-тряйняй, юкстак сирешить! Къда прафтсамак, эста аф няйсазь монь шабане валда шить!..

   Ашель виец Кранчть азомс валнявок цёранцты, аньцек од вийсь, кона шанчсь ваймосонза, кемокстазень сиреть лафчемф пацянзон. Пачфтезе лефксонц ляйть омба тървас.

   Прась начка шуварть лангс шаржу Кранчсь, конезень сельмонзон и кулезе, кода кяждост рангсть-авардсть Вадоть тона търваса вармать мархта толсь. Нинге кулезе, кода мекольцеда торазевсь атямсь, и тусь пиземсь…

   Ётась аф лама пинге, и тёждя коволхне оду няезь Кранчть, кона келептьф пацят тёждяста уендсь ётковаст. Аньцек тяни ссон ульсь аф шаржу, а марнек равжа, кода палф тумотне, конат оду ашесть кеподе, ашесть сянгярьгода. 

Калонь кундамста.

   Малаткшнесь сёксесь. Шаржу коврлхне тяряфнесть комачамс мннельста сенемть. Улема, шиняське тянкса обжавсь- срадсь-каладсь пееди сельмованфкац. Тяни мъолдсь кода-бъди вихца и сявок шуроста. Кизоть лямбе варманяцка эрьгодсь-тапарясь вирьбулоняв. Нармоттневок аноклайхть ичкоздень кис. А Коля и Лёша вов мъзяроце шись аноклайхть калонь кундама, да кальдяв погодась персесы киснон. Синь кунара ни сърхксесть ичкоздень эрьхкти ульмама, но арьсефсна изь пяшкодев: то шобдаваста илядьс Шямоньжяйть маласа футболса ялга мархта налхкондсть, то Мокшеть търваса пси шуварнять лангса шить сюролданзон ала рязондсть, то эшелякшнесть ляйть парнрй лофцокс ащи ведьсонза. Афи няевсь, кода кизось ётась.

   И вов фкя шобдаваня, мъзярда шиняти удалась мянемс-ворьгодемс шаржу коволхнень эшксста, Колянь мархта Лёша лаподезь лафтуваст ульмонь илиснон и сърхкасть ичкоздень эрьхкть шири. Тядясна карнезь исть мярьгонде молемс калонь кундама. Къле, кодама тяни кал, къда сеельсь ведти чърнафтсь, да и прудське аф маласа: «Шкайсь ваноледезь,мезьге кальдяв мархтонт афоль лисе». Но ялгатнень мяльсна тядятненди изь синдев.

   Аськоляйхть цёранятне отькорьста и мезень-бъди колга кайгиста споряйхть, вяри-алу кятть яфчайхть, клокса мяштьс шавихть. Мельгаст ардсь Колянь пирец. Сон сирель ни, шуроста кадондозе куд малать, нолгадсь аськолкс тиемс. А увсесь аньцек ковть лангс.

Улема, ковть эземс няендсь кши кочам. А тячи, няйсак, кадозе удома вастонц и тусь од азоронц мархта. Ся, кодак няезе, што Гоша (тяфта пинеть лемоц) ускови мельгаст, уркстозе, штоба мърдаль меки куду. Гоша тись пря аськоляйкс куд шири. А мъзярда ётксна кассь, обжафста варжакстсь ялгатнень мельге, озась пулонц лангс и сувоазевсь. Мъзярс нолдаф нярьхть ащесь кить кучкаса, а меле кяжда урокодсь. И мъзярда Колянь мархта Лёша кяшевсть вирьбулонять фталу, сон савор стясь вастстонза и тусь калонь кундайхнень мельге. Мольсь мельгаст ётконь путозь. Нать пельсь: Коля тага мърдафтсы.

   Пачкодсть цёранятне эрьхкти цютькя сизефста. Ся васьфтезень синь аф ялгакс: шама кедень сърмазь.

   Эрьхкти самста, спорямшовор, Лёша апак фатяк синдезе ульме илиенц. Тяни тусь аф ичкозе кассы кусторксненди илиень керома. А Коля стясь крута берякть тървас и ушедсь ульмонзон аноклама-ладяма. Васенце толганяц стясь ведть лангс. Омбоце кячкасканц ёразе ёрдамс нинге сяда фталу, тоса сяда кърхка и кальхневок оцюфт. Шятясь ёфсикс берякть тървас. Яфодезе ведти лесканц, а сонць венемсь ульмамань илиенц мельге. Тя пингть фкя  пильгоц курькстсь. Коля алубрят лийкстась ведти. Кельме ведьса кевонзась марнек ронгоц. Коля уема маштсь, альнякац тонафтозе. Ялганзон ёткста инь отькорьста уйсь. А тяни эводсь: цяпиезень-лапиезень кядензон-пильгонзон, а уемс изь уев, аньцек чёмболясь фкя вастса. Да и начка щамонза усксть эсонза алу. Волнатне эрьхнесть шамазонза, кельме ведсь эцесь кургозонза. Колянь куродозе козомась. Сон кърхкаста таргазе ваймонц и мезе ули вийса ювадсь: 

   - Л-ё-ш-а-а, ваян!.. - Но Лёша ялгац тя пингть якась кусторкснень ёткова, вешендсь кувака и виде или. Пильгалонза лакштордсть-цятордсть коське тараткятне, да кажелдсть сире шяйдишесь, сяс ашезе куле Колянь вайгяленц, и таки ванондсь, коста керомс эрявикс или.

   Седиень ацергофты вайгяльсь прась Гошань пилес. Сон пялес удозь мольсь вирьбулонять вакска. «Го-ша-а-а!..» Сон стяфтозень пилензон и эсток нулнофтсь вастстонза. Коста аньцек сявовсь тъняра эрьгясь эсонза?! Гоша сельгонь прамс пачкодсь сери берякти. Ваны: Коля чёмболяй. Пинесь шарьхкодсь: азоронц повсь зиянц, и эрявсь теенза лезкс. Гоша комотсь ведти, уйсьКолянь малас, фатязе пейса сивода и кармась ускомонза берякть шири. Коля марязе лезксть, сась ёжес и ушедсь сембе вийса пъстерфтома пильгонзон. Тяфта фкя-фкянди лездозь пинесь и азороц уйсть берякти. Коля лиссь ведьста, озась шуварть лангс, кътмордазе пиненц и пъцтай авардезь мярьгсь: «А въдь мон ёрань машфтомс тонь сирешицень инкса». Пинец корхтама изь машта, нолштадезень Колять щёка пряста кевори сельмоветтнень, пейса нотфтазе ожанц. Тяфта тердезе куду.(545)

 Корхтама маштомань касфтомась.

1. Глаголть пингонза. Устнай азксонь арьсемась «Мезе учан тонафнема кизоть эзда».

2.Изложения.

3.Творческяй диктант.

4.Работась эльбятькснень лангса. Валмельгаксне.Арьсемс валрись-мот.

5. Сочинения картина коряс.

6.  Изложения.

7. Сочинения «Васьфтемозонк,  школа».

8. Диктантть анализоц. Виде и лиянь корхтама мархта валрись-мотне.Арьсемс валрисьмот виде корхтама мархта

   Тесттне

 III-це вариантсь
1-це пялькссь
А1-А24 заданиятнень тиемста мусть виде ответть и няфтесть сонь.
А1 Кона рядса ошень лепне ащихть алфавитс коря?
1) Моску, Инсар, Владивосток, Cаранск
2) Владивосток, Инсар, Моску, Саранск
3) Саранск, Инсар, Владивосток, Моску
4) Инсар, Владивосток Моску, Саранск

 А2 Кода рядса сембе валхне фкя валъюронь?
1) тише, тиши, тишиямс
2) ваксса, веле, ошень
3) вии, вихонзамс, видеста
4) тияня, тоста, тяка

 А3 Кона рядса сембе валхне тифт суффикс вельде?
1) тялонда, кизонда, веть
2) котоксть, равжа, весяла 
3) тяла, илять, сёксенда

4) ломань, пакся, ведень

 А4 Мъзяра мокшень кяльса согласнай вайгялькста?
1) 41
2) 33
3) 40
4) 32

А5 Кона рядть эса гласнай вайгяльксне фкат рядонь коряс?
1) тяла, тоста
2) тол, тяльме
3) эши, кяль
4) сотомс, кедь

 А6 Мусть рядть, коса сембе валхнень эса васьфневихть сонорнай согласнайхть?
1) карь, ваномс, мяль
2) тоста, шалаш, ташта
3) оду, пакся, порф
4) ся, люкшя, коламс
 А7 Мусть валонь паратнень, коса валхнень смузьсна аердыхть согласнайхнень ляпе - калгода шиснон коряс?
1) мар – марь, кал - кяль
2) ваз – вазь, пар - парь
3) нар – нярь, ката - лата
4) сон – тон, самс - тумс

 А8 Мусть валонь рядть, конатнень эса аньцек фкя слог?
1) од, юр, ям
2) сяли, пяше, сур
3) ёмла, оцю, пуль
4) эши, эжемс, пою

 А9 Мусть валонь рядть, коса валхне ётафтфт строчкаста строчкас эльбятьксфтома?
1) яр-мак, ма-рямс, пол-яна
2) кштир-ди, пан-ттне, кул- хцондомс
3) марх-тон, валъ – юр, вийх-не
4) кя-ши, о- цють, кав-ал 

 А10 Кона рядса сембе валхненди сёрмадови ляпе тяштенясь?
1) куд…са, кяд…та, диван…ца 
2) вир…с, мирд…та, вал..мя
3) ваз…ня, эр…хке, поч..ф
4) пил…ге, мир…де, пил..кс


 А11 Кона рядса сембе прилагательнайхне качественнайхть?
1) валда ши, равжа тюс
2) павазу тядя, ловонь баба
3) шуваня пикс, тялонь ве
4) сёксень пизелхт, модамарень щяняпт
 А12 Кона рядса числительнайхне явомань?
1) кафтонь-кафтонь, ветень-ветень
2) васенце, омбоце
3) кафта сятт, ведьгемонь
4) ниле-вете, ветененк

А13 Кона валрисьмоса точкатнень вастс аф путови тире?
1) Ванфтомс природать …ванфтомс Родинать.
2) Тялонь вирсь …бъта ёфкс.
3) Кяльсь … народть историяц.
4) Книгань лувомась … инь цебярь тонафнемась.

А14 Кона валрисьмоса лия шрифтса валхнень инголе аф путови запятой?
1) Минь кенярдеме тейнза кода цебярь ялганди.
2) Шачсь-кассь фкянякс, сон ашезе няенде кода и мъзярда кърьвязи шобдавань зарясь. 
3) Мокшетне свадьбань илать ётафтсазь кода корхнихть, вярьгак лемонь кандозь.
4) Сёма, азк кода и мъзярда тиендевихть и ушеткшнихть пизепне? – кизефтезе учительницась географиянь урокса.
 А15 Максф валрисьмоса улихть? Якшам атясь аф весть уфсесь кельме ширдень кожфса, эйндафнезень эрьхкнень.
1) вастонь обстоятельстват
2) пингонь обстоятельстват
3) туфталонь обстоятельстват
4) мерань и степенень обстоятельстват
 А16 Кона валрисьмотнень эса улихть однороднай подлежащайхть?
1) Сентябрсь кельме, но топодьста.
2) Роштувань весь тяштю – кизось ули пяштю.
3) Тяшттне пяк кърфайхть – вишке якшапт сайхть.
4) Оцюфне и ёмлатне покодсть паксяса.
 А17 Кона валрисьмотнень эса улихть однороднай сказуемайхть?
1) Но тялось сяськсь.
2) Тейнек, велень шабатненди, пяк и пяк эряви тонадомс блесна лангс кунтсема.
3) А сёксесь изь максе пря, пуропнесь пиземонь туцят, меки солафнезе ловть.
4) Варжакстода перьфпяльгя.
 А18 Кона валрисьмотнень эса улихть однороднай дополненият?
1) Фкя вирьса эрясть-ащесть колма офтт.
2) Весть синь вирезост ичкоздень вирняста састь концертонь няфтема сюрофтома сяртт, пулофтома вирень тувот.
3) Машанясь якась, якась вирьгя, эрьгодсь. 
4) Шабатне кочкасть вирьста панкт, къстыхть, инезихть.
 А19 Азость кафта точкатнень путомаснон максф валрисьмоса:
Школав сувасть колмонест: районцта сафсь, директорсь, учительсь.
1) обобщающай валсь ащи однороднай членда инголе;
2) однороднай члеттнень ёткса;
3) союзфтома сложнай валрисьмоса;
4) кафта точкатне мъзярдовок аф путовихть однороднай члеттнень инголе.
 А20 Кона валрисьмоса улихть вводнай валхт?
1) Шять, тя пингть сельминголенза къфчядсь марнек эряфоц: мъзярда-бъди сонга ня иттнень лаца якась школав, кассь-венемсь паксяса работазь, тонафнесь институтса.
2) Лама кизода тяда инголе Саранск ошень 14-це гимназияса панчсть Мокшэрзянь литературнай музей.
3) Сембе шуфттне нолдасть путьконят.
4) Къстыть пяк козя химическяй составоц.

А21 Кона валрисьмоса ули пъшкядема?
1) Атяй, алязенди вов ни колма кизот зарплата аф макссихть.
2) Алдуня маладсь кяскавти, сельмонза палозь палсть.
3) Сатыхть, казнетне сембонди сатыхть, – азозе Мороз атясь.
4) Мороз атясь кувакаста таргазе ваймонц, куфкстась, ангордазе касомонц.
 А22 Мусть виде ответть валрисьмоть характеристикаста: Ласьксь атякшсь, копадезе, саразсь кяркназевсь, керонь кенкшсь лагоргодсь.
1) валрисьмось сложнай, сложносочиненнай
2) валрисьмось сложнай, сложноподчиненнай
3) валрисьмось простой, кафта составонь
4) союзфтома сложнай валрисьме
 А23 Максф валрисьмоса и союзсь соты: Торазевсь атям, и тусь вишке пизем.
1) однороднай члетт
2) простой валрисьмот
3) сложнай валрисьмот
4) обособленнай члетт
 А24 Сёрмадость валрисьмотнень станя, штоба лисель текст 
	А) Куднармонць мазыдонга мазыель: сюрьхцемоц кумаць лаца якстерь, пулосонзаатямъёнгонь сембе тюсне кърфасть, пильгсонза шпоратне цёканцёркс мянтьфтольхть.
Б) Фкя велеса эрясь-ащесь тюри атякш.
В) Пирьфкя якамста пакарь няренц кепсезе сюрьхцемонц коряс сяда вяри.
Г) Шятнесь-аськолясь аф эряскодозь, кафта пяльгя ванондозь.


1) Лия шрифтса максф валть явость пяльксова. 
2) Мъзяра грамматическяй основада нилеце валрисьмоса.
3) Кодама корхтама пяльксонди кандови коряс валсь.

2-це пялькссь
	Лувость текстть и корязонза тиесть максф заданиятнень (В1-В8)


1. Июлень пси ши. 2. Менельса аш фкявок коволня. 3. Шуфттнень лангса аф шерьхкихть лопатне. 4. Кожфса опана. 5. Пиже лугаса ярхцси алаша эсь вашенянц мархта. 6. Вашенясь нинге ёмланя, пильгонянзон эса акша пятнанят. 7. Потямок тядянц одарста лофца, сон мадсь пиже тишенять лангс. 8. Алашась-тядясь, ваномок иденц лангс, шарсь и арась станя, што вашенясь повсь цильфонц эшксс. 9. Шить пси сюролданза тяни видеста ашесть прашенда лангозонза.10. Аф ичкозде кулевсть шабань вайгяльхть. 11. Алашась эстокигя панжезень сельмонзон и шарфтсь иденцты. 12. Тона кашт изь моле. 13. Алашась-тядясь, кона полафнезе аф ламос вастонц, меки шаркстсь станя, што вашенясь марнек кяшевсь цильфозонза.(А. Четырев)
В1 Няфтесть, мъзяра вайгялькста шуфттнень валса?
В2 Сёрмадость, кодама способ вельде тиевсь июлень валсь?
В3 Омбоце абзацста мусть подлежащайхнень, сёрмадость, кодама корхтама пяльксса синь няфтевихть.

 В4 1-9 валрисьмотнень эзда сёрмадость фкя составонь валрисьмотнень номерснон. 
В5 Сёрмадость текстста сложноподчиненнай валрисьмотнень номерснон. Сёрмадость придаточнай валрисьмоть видонц.
 В6 10-11 валрисьмотнень эзда сёрмадость глагольнай валзюлмотнень.
В7 Сёрмадость 1-5 валрисьмотнень эзда валзюлмотнень, коса соткссь примыкания.
 В8 Сёрмадость 1-13 валрисьмотнень эзда однороднай член мархта валрисьмотнень номерснон.
3-це пялькссь
С1 Сёрмадода сочинения-рассуждения максф текстть коряс.
Кодама проблема ванови тя текстса? Сёрмадость эсь мялентень-арьсемантень. Сочинениясь сёрмадома максф текстть коряс. Сочиненияса улель 150-шка вал. Къда сочиненияса текстсь сёрматф апак полафтт, то инксонза фкявок балл аф путови.
 IY-це вариантсь
1-це пялькссь
А1-А24 заданиятнень тиемста мусть виде ответть и няфтесть сонь.

А1 Кона рядса ошень лепне ащихть алфавитс коря?
1) Минск, Ижевск, Владимир, Cуздаль
2) Владимир, Ижевск, Минск, Суздаль
3) Суздаль, Ижевск, Владимир, Минск
4) Ижевск, Владимир, Минск, Суздаль

 А2 Кода рядса сембе валхне фкя валъюронь?
1) кев, кевонь, кевонзась
2) тейне, тейть, сондейнза
3) вии, вихонзамс, видеста
4) тоза, тоста, тяка

 А3 Кона рядса валхне тифт суффикс вельде?
1) вайме, вай
2) курня, курок 
3) шову, шовиямс
4) ломань, ведень

 А4 Мокшень кяльса мъзяра согласнай вайгялькста?
1) 30
2) 33
3) 34
4) 32

А5 Кона рядть эса гласнай вайгяльксне фкат рядонь коряс?
1) кувака, тоста
2) тол, тяльме
3) мяль, кяль
4) кодамс, кедь

 А6 Мусть рядть, коса васьфневихть сембе валхнень эса сонорнай согласнайхть?
1) ляй, няемс, пей
2) акша, шалаш, ташта
3) оду, пакся, уша
4) тяка, люкшя, коламс

 А7 Мусть валонь паратнень, коса валхнень смузьсна аердыхть согласнайхнень ляпе - калгода шиснон коряс?
1) сал-саль, вазня – вазьня
2) пар – пур, каба-капа
3) нарня – нярьня, ката - лата
4) сон – тон, мумс - тумс

 А8 Мусть валонь рядть, конатнень эса аньцек фкя слог?
1) киза, ов, видеши
2) пяше, орта, карга
3) оцю, кувака, нюрьхкяня
4) пур, шов, вай

 А9 Мусть валонь рядть, коса валхне ётафтфт строчкаста строчкас эльбятьксфтома?
1) со - ньге, мо-нга, тяфта-тама
2) каз-емс, вид-ешить, кад-оськ
3) лом-анть, ме-кпяли, ток-ась
4) рав-жа, шоб-да, му-во-ру

 А10 Кона рядса сембе валхненди сёрмадови ляпе тяштенясь?
1) путер..кс, мяр…гат, кяд…снон
2) ломан…ти, вир…хнен…ди, сел…монза
3) пин…ге, лен…гя, пен…гя
4) ид…ня, стир…ня, кштир…ня
А11 Кона рядса сембе прилагательнайхне качественнайхть?
1) сенем менель, мазы атямъёнга
2) келу ведь, ушторонь лопа
3) ичкоздень инжи, азоронь ванф
4) иляназонь котф, танцти щяняпт
 А12 Кона рядса числительнайхне количественнайхть (лувксонь)?
1) колмогемонь, кафта
2) васенцеда, сядось
3) кемонцесь, омбоцеда
4) кемоннест, колмоненза
А13 Кона валрисьмоса точкатнень вастс аф путови тире?
1) Нармоттне эшеляйть ловса…курок лямбонди.
2) Тувось шужярьхть канни удома вастонцты…якшафты.
3) Родной кяльса корхтат …седи (мяль) петят.
4) Шачема велецень мархта васедемста …бъта аськолдат идькс пингцти.
 А14 Кона валрисьмоса лия шрифтса валхнень инголе аф путови запятой?
1) Ётась лама киза кода аш шиса аф эсь колганза сёрмадысь Н.И. Черапкин.
2) Коляня кода ялгафтома молят калонь кундама?
3) Сявась марязе кода чикоргодсь кенкшсь.
4) Эрьхксь кода ванома.
 А15 Максф валрисьмоса улихть? Сиренясь аськолясь пяк стакаста.
1) вастонь обстоятельстват
2) пингонь обстоятельстват
3) действиянь образонь обстоятельстват
4) мерань и степенень обстоятельстват
 А16 Кона валрисьмотнень эса улихть однороднай подлежащайхть?
1) Ламос таргавсь тячись.
2) Но вдруг автомашинась сувась туста вирьс.
3) Сеттне чирнайхть – якшафты.
4) Стирнятне и цёранятне лездсть тиемс пъсьмаркуднят.
 А17 Кона валрисьмотнень эса улихть однороднай сказуемайхть?
1) Шабат, тиендеда нармонень аннемат садса.
2) Лефкссь кармась кувалгодома, эзрайгодома.
3) Видекс, пинесь повсь ёню.
4) Кяжияф и търнаты Унайть сувафтыне куду. 
 А18 Кона валрисьмотнень эса улихть однороднай дополненият?
1) Сяда курок щайне валенцянень, орозень, фатяйне ружьязень.
2) Кенкшкава въркштадень ушу и абондонь.
3) Оржат върьгазонь пейхне.
4)Курокста пинесь арась тейне пара ялгакс.
А19 Азость кафта точкатнень путомаснон максф валрисьмоса: Сембось вельхтяфоль туманца: шуфттне, паксятне, ляйхне.
1) обобщающай валсь ащи однороднай членда инголе;
2) однороднай члеттнень ёткса;
3) союзфтома сложнай валрисьмоса;
4) кафта точкатне мъзярдовок аф путовихть однороднай члеттнень инголе.
А20 Кона валрисьмоса аш вводнай валхт?
1) Азозе, къле, тяфта тиендян омбоце сёксесь.
2) Павазонди, шарыхне ашесть пеза.
3) Виде, эста сембось пяк уцезоль.
4) Стирнясь мольсь виде кинява и морась мороня.
 А21 Кона валрисьмоса ули пъшкядема?
1) Ломаттне тоса эрясть аф ашуста.
2) Эста велесь жалакодсь: кода тяни сяда тов эрямс?
3) Сувась атясь масторваряв, васенда пеккедь лангса шаштсь, сяльде ниле пильге лангса мольсь.
4) Бабай, бабай, ваттака, тейнь шеернясь сиянь пейня кандсь, – кенярдезь ювадсь цёранясь.
А22 Мусть виде ответть валрисьмоть характеристикаста: Нолдаськ равжа пацять ёмла клетканяста, ушедоме сяда оцювонь тиема.
1) валрисьмось сложнай, сложносочиненнай
2) валрисьмось сложнай, сложноподчиненнай
3) валрисьмось простой, фкя составонь, глагольнай, определенно-личнай
4) союзфтома сложнай валрисьме
 А23 Максф валрисьмоса и союзсь соты: Ванан лопать лангс и лядьсть мялезон афкуксонь геройхне, конат войнать пингста ашесть пота.
1) однороднай члетт
2) простой валрисьмот

3) сложнай валрисьмот
4) обособленнай члетт
 А24 Сёрмадость валрисьмотнень станя, штоба лисель текст 
	А) Уфась аера варма, сетькясь кельме пизем.
Б) Ульцяса сёксель.
В) Сяс мъзярда озань ливоськотф вальмять ваксс, сельмованфозень салазе фкя лопась, кона нюрьгсь вальмалон касы келуть тарадонц лангса.
Г) Шуфттне ёрдазь золод тюсса паляснон, ушеса сембось уле, кельме и начка.



1) Лия шрифтса максф валть явость пяльксова. 
2) Мъзяра грамматическяй основада колмоце валрисьмоса.
3) Кодама корхтама пяльксонди кандови лангса валсь.

2-це пялькссь
	Лувость текстть и корязонза тиесть максф заданиятнень (В1-В8)


1. Сянгяря вирьса, паргана пичеть ала эрясть-ащесть кафта баяр панкт, кафта братт. 2. Вазьнясна шобдаза-коричневайхть, пильгсна эчконят.3. Панкне фалу лезнесть фкя-фкянди, марса эжендсть шинять сюролданзон ала. 4. А мъзярда мольсь пизем, оцю брадсь вазенц мархта кяшендезе ёмлать. 5. Но вов аргозась сиредсь, вазец пужсь-сърмась. 6. Тейнза стакаль ащемс, и сон нажядсь ёмлать лафтус.7. Ся кирдсь ши, кафта, а сяльде мярьгсь пеняцязь: — И ламос тяфта кармат люпштамон модати?8. Ня валхнень эзда оцю брадть ацергодсь седиец, тейнза арась кальдяв. 9. Курокста наксадсь и срадсь.10. Ёмлась тёждяста таргазе ваймонц. 11. Тяни тейнза кивок изь шоря. 12. Весть менельсь комачавсь равжа туцяса, торазевсь атям, тусь вишке пизем. 13. А мъзярда менельсь аромсь, пангть ваксса лотконясь пяшкодсь ведьта. 14. Варжакстсь тоза прянь няись и эводсь. 15. Ведь ваномаста ванць лангозонза оцю брадоц. 16. Сямольде шарьхкодсь: тя аф брадоц, сонць ведти ваны — сире, щаф пужф-модяряф вазьса.17. Шинять ала ведсь курокста коськсь, а пангсь эстоньбере кармась ризнама. 18. Вазец стакалгодсь, люпштазе алу. 19. Сон аньцек тяни шарьхкодезе: конашкава кальдяв ськамонза. 20. Аш кинь лангс пеняцямс, аш кинь лафтус нежедемс. 21.Тяфта ськамонза и аделазе эряфонц баяронь пангсь. Колганза кивок пара валса ашезь лятфне.  М.Грошевонь коряс
В1 Няфтесть, мъзяра вайгялькста вирьса валса?
В2 Сёрмадость, кодама способ вельде тиевсь курокста валсь?
В3 Омбоце абзацста мусть подлежащайхнень, сёрмадость, кодама корхтама пяльксса синь няфтевихть.
 В4 1- 6 валрисьмотнень эзда сёрмадость простой именной сказуемайхнень. 
В5 Сёрмадость текстста сложноподчиненнай валрисьмотнень номерснон. Сёрмадость придаточнай валрисьмоть видонц.
 В6 17-18 валрисьмотнень эзда сёрмадость глагольнай валзюлмотнень.
В7 Сёрмадость 1-3 валрисьмотнень эзда валзюлмотнень, коса соткссь примыкания.
 В8 Сёрмадость 1-13 валрисьмотнень эзда однороднай член мархта валрисьмотнень номерснон.
3-це пялькссь
С1 Сёрмадода сочинения-рассуждения максф текстть коряс.
Кодама проблема ванови тя текстса? Сёрмадость эсь мялентень-арьсемантень. Сочинениясь сёрмадома максф текстть коряс. Сочиненияса улель 150-шка вал. Къда сочиненияса текстсь сёрматф апак полафтт, то инксонза фкявок балл аф путови.

Виде ответтне

III-це вариантсь

	Максф тевсь


	Ответтне 
	Максф тевсь


	Ответтне 

	А1
	2
	В1
	7 вайгялькст

	А2
	1


	В2
	Морфологиянь (суффиксальнай)

	А3
	1


	В3
	Вайгяльхть, алашась, алашась-тядясь, вашенясь – сущ., тона –мест, кона –союзнай вал

	А4
	2
	В4
	1,4

	А5
	3
	В5
	8 (обст.), 13 (опред.,обстоят.) 

	А6
	1


	В6
	кулевсть аф ичкозде, панжезень эстокигя, шарфтсь иденцты

	А7
	1
	В7
	июлень ши, пси ши, фкявок коволня, пиже лугаса, эсь вашенянц, эсь вашенянц мархта

	А8
	1
	В8
	8,11,13

	А9
	3

	А10
	2

	А11
	1

	А12
	1

	А13
	2

	А14
	1

	А15
	4

	А16
	4

	А17
	3

	А18
	4

	А19
	1

	А20
	1

	А21
	1

	А22
	4

	А23
	2

	А24
	БАГВ; 1) пул-со-нза; 2) 1;  3) валмельгакс


	С1
	Тядянь кельгомась


 IY-це вариантсь

	Максф тевсь


	Ответтне 
	Максф тевсь


	Ответтне 

	А1
	2
	В1
	5 вайгялькст

	А2
	1


	В2
	Морфологиянь (суффиксальнай)

	А3
	3


	В3
	Панкне, пизем, брадсь, вазец – сущ., аргозась –прилаг., сон –мест.

	А4
	2
	В4
	Шобдаза-коричневайхть, эчконят

	А5
	3
	В5
	4 (обст.), 13 (обстоят.) 

	А6
	1


	В6
	коськсь курокста, коськсь шинять ала, кармась ризнама эстоньбере, люпштазе алу

	А7
	1
	В7
	сянгяря вирьса, паргана пичеть ала, кафта баяр панкт, кафта брат

	А8
	4
	В8
	1, 3, 7, 9

	А9
	4

	А10
	1

	А11
	1

	А12
	1

	А13
	4

	А14
	4

	А15
	3

	А16
	4

	А17
	2

	А18
	1

	А19
	1

	А20
	4

	А21
	4

	А22
	3

	А23
	2

	А24
	БАГВ; 1) сельмо-ван-ф-о-зе-нь; 2) 3; 3) валмельгакс


	С1
	Оттнень и сиретнень ёткса фкя-фкянь аф шарьхкодемась


